
JAUHI KEPERCAYAAN SYIRIK : TAHYUL, KHURAFAT DAN MISTIK 

 

1. Syirik merupakan salah satu dosa besar dalam Islam. Banyak ayat-ayat 

Al-Quran dan hadis-hadis Rasulullah S.A.W yang menyentuh tentang 

dosa syirik dan ancaman terhadap pelakunya. 

 

2. Salah satu perbuatan syirik yang banyak berlaku dalam masyarakat kita 

ialah, percayakan kepada benda-benda khurafat dan tahyul serta mistik, 

bahawa benda-benda tersebut boleh memberi manfaat dan mudarat 

kepada seseorang. 

 

3. Antaranya ialah jual beli yang banyak berlaku sekarang secara online di 

media sosial yang melibatkan  barangan khurafat, tahayul dan mistik 

seperti minyak pengasih buluh perindu, jenglot, tangkal, azimat bagi 

tujuan pelaris perniagaan, menentukan nasib baik dan buruk seseorang, 

dihormati kawan dan lawan, kebal diri dan pelbagai tujuan lain yang 

bercanggah dengan syariat Islam. 

 

4. Allah S.W.T memberi ancaman keras kepada golongan ini. Antara firman 

Allah S.W.T :- 

 

a) Surah Al-Baqarah ayat 165: 

بُّونَ هُ  مْ كَحُبِّ اللَّهِ وَالَّذِينَ آَمَنُوا أَشَدُّ حُبِّا وَمِنَ النَّاسِ مَنْ يَ تَّخِذُ مِنْ دُونِ اللَّهِ أنَْدَادًا يُُِ

يعًا وَأَنَّ اللَّهَ شَدِيدُ الْ  عَذَابِ للَِّهِ وَلَوْ يَ رَى الَّذِينَ ظلََمُوا إِذْ يَ رَوْنَ الْعَذَابَ أَنَّ الْقُوَّةَ للَِّهِ جََِ  

(165)  

“Ada juga diantara manusia yang mengambil selain 

daripada Allah (untuk menjadi) sekutu-sekutu (Allah), 

mereka mencintainya (memuja dan mentaatinya) 

sebagaimana mereka mencintai Allah, sedang orang-orang 

yang beriman itu lebih cinta (taat) kepada Allah. Dan 

kalaulah orang-orang melakukan kezaliman (syirik) itu 

mengetahui ketika melihat azab pada hari akhirat kelak, 

bahawa sesungguhnya kekuatan dan kekuasaan itu 

semuanya tertentu bagi Allah, dan bahawa sesungguhnya 

Allah Maha berat azabNya”. 

 

b) Surah An-Nisa’ 48 : 

وَيَ غْفِرُ مَا دُونَ ذَلِكَ لِمَنْ يَشَاءُ وَمَنْ يُشْركِْ باِللَّهِ فَ قَدِ إِنَّ اللَّهَ لََ يَ غْفِرُ أَنْ يُشْرَكَ بهِِ 

تَ رَى إِثْْاً عَظِيمًا (84) اف ْ   

“Sesungguhnya Allah tidak akan mengampuni (dosa) 

kerana menyekutukanNya (syirik), dan Dia mengampuni 

apa (dosa) selain (syirik) itu bagi sesiapa yang Dia 

kehendaki. Barang siapa menyekutukan Allah, maka 

sesungguhnya dia telah melakukan dosa yang besar”. 

 

5. Dalam sebuah hadis, Rasulullah s.a.w. bersabda “Jauhilah diri kamu 

daripada tujuh dosa yang boleh membinasakan.” Baginda ditanya: 

“Apakah dosa itu wahai Rasulullah?” Baginda berkata: “Syirik kepada 

Allah, sihir, membunuh jiwa yang diharamkan oleh Allah S.W.T 

melainkan dengan jalan yang benar, memakan harta anak yatim, 

memakan riba, lari dari medan pertempuran perang dan menuduh 

perempuan yang suci melakukan zina.” (Hadis Riwayat Muslim). 

 

6. Akhirnya,sebagai renungan bersama ingatlah firman Allah S.W.T dalam 

surah Yunus ayat 106 :  

فَعُكَ وَلََ يَضُرُّكَ فإَِنْ فَ عَلْتَ فإَِنَّكَ إِذًا مِنَ الظَّالِمِيَ   (106) وَلََ تَدعُْ مِنْ دُونِ اللَّهِ مَا لََ يَ ن ْ

 “Dan janganlah engkau menyembah sesuatu yang tidak memberi 

manfaat dan tidak pula memberi mudarat kepadamu selain 



 

3 
 

Allah, kerana jika engkau lakukan (yang demikian) maka 

sesungghnya engkau termasuk orang-orang zalim”. 

 

 

Disediakan oleh : 

Bahagian Penyelidikan 

Jabatan Hal Ehwal Agama Islam Negeri Kelantan 

